
Taħriġ inizjali ta’ mħallfin u prosekuturi
fl-Unjoni Ewropea
Svezja

Il-kontenut ipprovdut
minn
Svezja

Imħallfin

Deskrizzjoni ġenerali

L-Amministrazzjoni Nazzjonali Żvediża, l-Akkademja tat-Taħriġ Ġudizzjarju hija responsabbli għat-taħriġ
ġudizzjarju għall-imħallfin u mħallfin amministrattivi u persunal ġudizzjarju tal-qorti. It-taħriġ inizjali għall-
imħallfin u mħallfin amministrattivi huwa obbligatorju. (L-Awtorità Żvediża tal-Prosekuzzjoni tħarreġ lill-
prosekuturi Żvediżi). Ir-rabtiet mal-bażi statutorji huma b’saħħithom. In-numru ta’ parteċipanti fis-sessjonijiet ta’
taħriġ inizjali huwa ta’ madwar 1 000.

Aċċess għat-taħriġ inizjali

Id-durata għat-taħriġ inizjali hija ta’ 4 snin.

Wara li wieħed ilesti l-università, li normalment tieħu 6 snin, l-istadju inizjali huwa li japplika biex isir skrivan tal-
qorti għal sentejn.

Il-pass li jmiss (biex wieħed isir imħallef) huwa li japplika biex isir skrivan li jirrapporta f’qorti tal-appell jew qorti
amministrattiva tal-appell. Wara mill-anqas sena ta’ servizz fil-qorti tal-appell jew fil-qorti amministrattiva tal-
appell, l-imħallef apprendist jirritorna għal qorti distrettwali jew qorti amministrattiva tal-kontea għal perjodu ta’
mill-anqas sentejn. Wara dan issegwi mill-anqas sena ta’ servizz f’qorti tal-appell jew qorti amministrattiva tal-
appell, li matulha l-apprendist jinħatar għall-kulleġġ tal-ġudikanti. Wara li jtemm dan il-perjodu ta’ probazzjoni, l-
iskrivan li jirrapporta jinħatar bħala mħallef assoċjat. L-iskrivani li jirrapportaw u l-imħallfin assoċjati huma
msejħa mħallfin mhux permanenti.

Format u kontenut tat-taħriġ inizjali

Hemm 10 sessjonijiet ta’ taħriġ obbligatorji (ġimgħa kull waħda) fi Stokkolma. Il-biċċa l-kbira tal-ħarrieġa huma
mħallfin supremi hew professuri tal-università iżda anke tobba, psikologi u esperti f’oqsma differenti.

It-taħriġ ikopri firxa wiesgħa ta’ suġġetti tad-dritt tal-UE bħal-liġi ċivili, il-liġi kriminali u kwistjonijiet tal-liġi
orizzontali/oqsma speċjalizzati tal-liġi, il-liġi amministrattiva u soċjali, it-taxxa, il-kummerċ, ix-xogħol, is-sengħa
tal-imħallef u d-drittijiet fundamentali.

Aħna nipprovdu apprendiment imħallat (lekċers, seminars, diskussjonijiet, webinars). It-taħriġ isir fi gruppi
żgħar. In-numru medju ta’ parteċipanti huwa ta’ 20-25 għal kull sessjoni. Ma hemmx taħriġ lingwistiku.

It-terminazzjoni tat-taħriġ inizjali u l-proċess ta’ kwalifika

L-għoti ta’ informazzjoni dwar l-eżami finali, min hu responsabbli għall-eżami, proċedura ta’ reklutaġġ ulterjuri
biex wieħed isir imħallef/prosekutur/avukat mat-tlestija tat-taħriġ inizjali.

Ma hemmx eżami finali, iżda l-imħallfin assoċjati jiksbu l-marki. Wara li wieħed ikun imħallef assoċjat irid jaħdem

f’oqsma differenti (pereżempju, billi jkun iddelegat biex jaħdem ma’ Ministeru tal-Istat jew bħala assistent
f’waħda mill-Qrati Supremi) għal xi snin qabel ma jkun jista’ japplika għal ħatra permanenti.

Fir-rigward tar-reklutaġġ ta’ mħallfin (supremi) maħtura b’mod permanenti inklużi promozzjonijiet, l-
Amministrazzjoni Nazzjonali tal-Qrati hija kompetenti biss biex tinnotifika l-pożizzjoni vakanti. Il-ħatra stess,
madankollu, issir mill-gvern fuq proposta mill-Kunsill Ġudizzjarju. Il-membri tiegħu jinħatru mill-gvern, iżda huwa
wkoll awtorità tal-istat kompletament indipendenti. Il-kunsill huwa kompetenti għall-proċess tal-għażla tal-
kandidati, li fost l-oħrajn jinkludi li jintalbu referenzi mill-pożizzjonijiet li l-applikant kellu fis-snin imgħoddija.
Ladarba jingħataw ir-referenzi, il-kunsill jibghat dikjarazzjoni bil-miktub dwar l-applikanti lill-kap tal-qorti
inkwistjoni, li mbagħad iwettaq l-intervisti mal-kandidati li jqis/tqis li huma eliġibbli għall-pożizzjoni vakanti u li
wara jagħti/tagħti opinjoni bil-miktub dwar il-kandidati, inkluża klassifikazzjoni. Il-kunsill imbagħad jagħmel il-
klassifikazzjoni tiegħu u jibgħat ir-rakkomandazzjoni tiegħu lill-gvern. Il-gvern ma huwiex marbut mir-
rakkomandazzjoni tal-kunsill, iżda għandu jitlob l-opinjoni tal-kunsill f’każ li jkun jixtieq jidderoga minnha.

Prosekuturi

Deskrizzjoni ġenerali

Il-prosekuturi ġodda kollha jeħtiġilhom jagħmlu taħriġ bażiku obbligatorju, li bħalissa jinkludi bejn wieħed u ieħor
14-il ġimgħa ta’ taħriġ fuq il-post kif ukoll xi taħriġ diġitali. It-taħriġ bażiku huwa maqsum f’erba’ moduli li
jitlestew fuq perjodu ta’ madwar sentejn u nofs. Kull grupp ta’ studju fih 30 parteċipant. Iċ-Ċentru tat-Taħriġ tal-
Uffiċċju tal-Prosekutur Pubbliku huwa responsabbli għat-taħriġ bażiku obbligatorju.

Il-prosekuturi ġodda kollha għandhom mill-anqas superviżur wieħed fil-post tax-xogħol lokali li huwa
responsabbli għal taħriġ introduttorju matul l-ewwel 9 xhur. Wara dak jibda t-taħriġ bażiku obbligatorju.

Aċċess għat-taħriġ inizjali

Il-prosekuturi ġodda kollha jeħtiġilhom jagħmlu t-taħriġ bażiku obbligatorju. Madankollu prosekutur jeħtieġ li
jkun impjegat b’mod permanenti biex jibda t-taħriġ bażiku. Issir impjegat permanenti wara 9 xhur sa 12-il xahar.
Irrispettivament mill-isfond, bħal avukat jew imħallef preċedenti, il-prosekuturi ġodda kollha jagħmlu t-taħriġ
bażiku obbligatorju.

Format u kontenut tat-taħriġ inizjali

L-iskop ġenerali tat-taħriġ bażiku huwa li kull prosekutur għandu jħossu sikur u sigur li jissodisfa b’mod
indipendenti tal-kompitu ta’ prosekutur fit-tipi kollha ta’ kawżi li normalment jiġu ttrattati minn prosekutur.

L-għan tat-taħriġ bażiku huwa li prosekuturi ġodda għandhom jiksbu tali għarfien u esperjenza li jimplikaw il-
kapaċità li jittrattaw il-kawżi eżistenti kollha li ma jirrikjedux kompetenza speċjalista diretta. Barra minn hekk, it-
taħriġ bażiku jimmira li jagħti lil prosekuturi ġodda bażi msejsa fuq l-għarfien għal xogħol ta’ għassa.

It-taħriġ bażiku fih inkluża wkoll ħidma operazzjonali prattika bħala prosekutur f’uffiċċju ta’ prosekutur lokali.
Għalhekk it-taħriġ bażiku jikkonsisti minn apprendiment integrat fix-xogħol.

It-taħriġ bażiku huwa maqsum f’erba’ moduli. Il-prosekutur jattendi għal modulu wieħed kull semestru. Bejn il-
moduli tlieta u erbgħa, hemm waqfa għal semestru wieħed. Imbagħad selezzjoni mill-parteċipanti minflok
iwettqu l-iskambju AIAKOS.

Il-modulu 1 huwa ta’ 15-il jum, il-modulu 2 ta’ 20 jum, il-modulu 3 huwa ta’ 20 jum u l-modulu 4 huwa ta’ 15-il
jum.

Kull modulu fih erba’ kapijiet (prosekuturi) li jippjanaw u jorganizzaw il-kors u jieħdu ħsieb il-parteċipanti tal-kors.
Il-biċċa l-kbira tal-ħarrieġa huma ħarrieġa interni, prosekuturi supremi fi ħdan l-Uffiċċju tal-Prosekutur Pubbliku.
Hemm ukoll ħarrieġa esterni, bħal uffiċjali tal-pulizija, imħallfin, xjentisti forensiċi, psikologi u ġurnalisti.

Il-kontenut tat-taħriġ bażiku huwa wiesa’ ħafna għaliex it-taħriġ huwa estiż fuq 14-il ġimgħa. Ma hemmx taħriġ
speċifiku fuq id-dritt tal-UE. Madankollu, hemm taħriġ fuq il-Konvenzjoni Ewropea tad-Drittijiet tal-Bniedem.

It-terminazzjoni tat-taħriġ inizjali u l-proċess ta’ kwalifika

Ma hemmx eżami finali. Inti tkun, u inti taħdem bħala, prosekutur mill-ewwel jum tal-impjieg tiegħek. Wara
madwar sentejn u 9 xhur inti tieħu titolu speċjali, u flimkien miegħu aktar permessi u setgħat. Fi tmiem il-
modulu 4 ssir ċeremonja.

L-aħħar aġġornament: 15/06/2026

Il-verzjoni bil-lingwa nazzjonali hija ġestita mill-Istat Membru rispettiv. It-traduzzjonijiet saru mis-servizz tal-Kummissjoni
Ewropea. Jista' jkun hemm xi tibdil imdaħħal fl-oriġinal mill-awtorità nazzjonali kompetenti li jkun għadu ma jidhirx fit-
traduzzjonijiet. Il-Kummissjoni Ewropea ma taċċettax responsabbilta jew kwalunkwe tip ta' tort fir-rigward ta' kull
informazzjoni jew dejta li tinsab jew li hemm referenza għaliha f'dan id-dokument. Jekk jogħġbok irreferi għall-avviż legali
sabiex tiċċekkja r-regoli dwar id-drittijiet tal-awtur għall-Istati Membri responsabbli minn din il-paġna.


